
TE MIHANA WHAKAORA.

TE HIKIHANA,

WHANALU a Te Hikihana ki Ahitereria. Ka 14 ano ona
tau ka timata tana mohio kua tukuna mai ki a ia tetahi
mana whakaora turoro. Ka 26 nga tau o tona haerenga ki

Ranana ki te whakatipu i tana mahi whakaora turoro. A i te
whakahaere tonu ia i tana mahi whakaora turoro i enei tau o
26. I te mutunga mai o te pakanga ka kite a Te Hikihana i nga
ahuatanga mate katou, ka waiho taua mea hei awangawanga it
roto i a ia. Katahi 1a ka haere ki tetahi moutere ko Iona te ingoa,
he moutere pakupaku nei (e rua mano tonu nga eka) kei te
taha ki te uru o Katarani. [ haere ai ki reira he hiahia
nona kia wehe maii ia i te ao, kia whai taima ai ki te nohopuku
ki te inoi. I reira ka kite ia i a Te Karaiti e whakahau ana ki a
ia kia haere ki te ao katoa ki te whakaako i nga iwi Karaitiana
kia hoki nga whakaaro ki te whakahaere i te mana whakaora ;
waiho nei e ia ki tana Hahi. Tona taenga ki Ranana ka whaka-
atu ia ki tona komiti i tona hiahia ki te whakarite i te whaka-
kitenga i homai nei ki a ia. Ku ki mai nga mema o tana komiti
ki a ia: “ Kaore he painga o to haere, ehara koe i te minita,
kaore koe i te mohiotia nuitia o te ao, kaore hoki a tatou moni
hei whakahaere i to Mihana ki nga wahi katoa o te ao.” Kaore
a Te Hikihana i whakarongo ki a ratou., Hokona ana e ia tana
whare me nga taonga o roto. haere ana ki Amerika. Kua u
atu ki Boston tana tima Kaore rawa he tangata o reira i
mohiotia ¢ ia. Haere ana ia ki te Whare-karakia ki reira inoi
ai. | reira ka kite ia i te ingoa o Atirikona Gregg, he minita
no Ingarangi. 1 to raua tutatakitanga ka arahina e te Atiri-
kona ki te Pihopa. Ka tono te Pihopa kia kauwhau i te
Cathedral. | muri iho ka tonoa kia whai korero ki te huihui-
nga o nga Pihopa o Amerika. He maha nga Pihopa i taua
hui. Ka whakamiharo ratou ki te marama o nga korero a Te
Hikihana me te mana o ana whakahaere, Ka whakahaere
Mihana ia i tena wa. Huihui katoa ana Mihana i Amerika
e waru tekau. A i te tuunga o te Hui Topu o nga Pihopa i Inga-
rangi ka whakaarahia ¢ nga Pihopa o Amerika te mahi a Te
Hikihana kia manaakitia. Tautokona ana e terei hui nui o nga
Pihopa. E haere nei u Te Hikihana kei runga | ta ratou
whakahau, me ta ratou manaaki.

Ko te reo kei te akiaki i a ia ko tenei kupu a Te Karaiti:
“Ka karangatia ¢ ja ana akonga, ka hoatu ki a ratou he kahu,
he mana, e peta ai nga rewera katoa. e ora ai nga mate. A
tonoa ana raton ki te kauwhan i te rangatiratanga o te Atua. ki
te whakaora hoki i te hunga e mate ana,”™ (Rukz 9. 1 me 2.
Ko nga whenua enei kua taca e te Hikihana te whakahaere
Mihana Whakaora: Ingarangi. Canada, Amerika, Cevlon, Inia,
Haina. Tiapana (Japan), Piripaina (Phillipine Tslands), Singa-
pore, Whenua Tapu  (Palestine), Thipa, [tari, Paranihi
{France), Awherika ki te Tonga (South Africa). me Ahitereria.
Ka mutu te Mihana ki Nui Tireni kua porotaka i aia te ao.



